
Program “Jom Belajar Renang” bagi Kelas Renang Siri-3 anjuran Biro Kebajikan & Sosial,
Persatuan Pesara UTM telah berjaya  dianjurkan sebagaimana direncanakan iaitu bermula dari 8
Disember - 30 Disember 2023.  Seramai 47 orang peserta terdiri daripada kanak-kanak seawal
usia 5 tahun hinggalah orang dewasa berumur lebih 60 tahun telah menamatkan latihan.   
Pemetaan butiran penyertaan ini menunjukkan bahawa sambutan masyarakat setempat yang
mencakup keluarga pesara dan penduduk sekitaran UTM amatlah menggalakkan.  Berbanding “Jom
Belajar Renang” bagi Kelas Renang Siri-1 dan Siri-2 masing-masing hanya disertai enam dan tujuh
peserta, justeru Kelas Renang Siri-3 ini daripada segi penyertaan meningkat enam kali ganda
daripada kelas sebelumnya.
    Masa belajar yang diperuntukan ialah satu jam untuk satu sesi dan diadakan pada sebelah pagi
hari Jumaat dan Sabtu.  Oleh kerana jumlah penyertaan di luar jangkaan ramainya, justeru peserta
dibahagikan kepada empat kumpulan.  Setiap hari (Jumaat dan Sabtu) hanya dua kumpulan dilatih
dari jam 9.00 - 10.00 pagi dan 10.30 pagi -12.00 tengah hari, sungguhpun begitu adakalanya
melepasi masa latihan tersebut. Bagi sesi 3 & 4 peserta bebas mandi sepanjang hari tanpa ada
arahan formal daripada jurulatih renang. 
    Yuran yang dikenakan ialah RM150/4 sesi/1 jam. Kadar yuran ini amatlah berpatutan dan murah
berbanding dengan kelas-kelas yang diadakan di tempat-tempat lain sekitar Johor Bahru. 
     Daripada maklum balas yang diterima rata-rata peserta amat gembira dan sangat teruja
menjalani latihan.  Sebahagian besar meminta supaya kelas ini dilanjutkan untuk latihan lanjutan
atau  “Jom Belajar Renang” Kelas Renang Siri-4.     
      Program “Jom Belajar Renang” Kelas Siri-3 ini tamat pada 1 Januari 2024. Bermakna kesemua
47 peserta yang mengikutinya  telah menjalani  4 sesi latihan masing-masing.  Bagi Persatuan
Pesara penganjuran program  “Jom Belajar Renang” ini diharapkan persatuan dapat
menggembleng khidmat kepakaran yang dimiliki ahlinya  untuk disumbangkan dalam memberikan
kemahiran dan kefahaman aspek renang tidak sahaja kepada ahlinya, bahkan juga kepada
masyarakat setempat merentas semua lapisan usia.

Barisan jurulatih dan urus setia  dari kiri Dr. Hafizah Harun,
Pn Ramlah Husin & Pn Abrizah Abd. Rahim

Kolam renang tempat latihan : Apartment Cinta Ayu Pulai Spring Resort

Kolam renang tempat latihan : Pulai Spring Resort Sport Centre



SURAT PELEPASAN TANGGUNGJAWAB DARI PENJAGA SENARAI PESERTA

Terima kasih jurulatih bagi kami peluang berenang di
kedalaman 2.5 m


